
sArasvatamantragarbhitaM shrIshAradAstavanam

సారస్వతమన్త్రగర్భితం  శ్రీశారదాస్తవనమ్

ఓం నమస్త్రిదశవన్దితక్రమే   ! సర్వవిద్వజ్జనపద్మభృఙ్గికే  ! ।
బుద్ధిమాన్ద్యకదలీదలీక్రియాశస్త్రి    ! తుభ్యమధిదేవతే! గిరామ్ ॥ ౧॥
కుర్వతే నభసి శోణశోచిషో భారతి! క్రమనఖాంశవస్తవ  ।
నమ్రనాకిముకుటాంశుమిశ్రితా   ఐన్ద్రకార్ముకపరమ్పరామివ  ॥౨॥
దన్తహ్రీన్దుకమలశ్రియో    ముఖం యైర్వ్యలోకి  తవ దేవి! సాదరమ్ ।
తే వివిక్తకవితానికేతనం కే న భారతి! భవన్తి భూతలే ?॥ ౩॥
శ్రీన్ద్రముఖ్యవిబుధార్చితక్రమాం    యే శ్రయన్తి  భవతీం తరీమివ ।
తే జగజ్జనని ! జాడ్యవారిధిం నిస్తరన్తి  తరసా రసాస్పృశః ॥ ౪॥
ద్రవ్యభావతిమిరాపనోదినీం  తావకీనవదనేన్దుచన్ద్రికామ్   ।
యస్య లోచనచకోరకద్వయీ పీయతే భువి స ఏవ పుణ్యభాక్ ॥ ౫॥
విభ్రదఙ్గకమిదం   త్వదర్పితస్నేహమన్థరదృశా  తరఙ్గితమ్  ।
వర్ణమాత్రవదనాక్షమోఽప్యహం   స్వం కృతార్థమవయామి  నిశ్చితమ్ ॥౬॥
మౌక్తికాక్షవలయాబ్జకచ్ఛపీపుస్తకాఙ్కితకరోపశోభితే  ।
పద్మవాసిని!హిమోజ్జ్వలాఙ్గి  వాగ్వాదిని! ప్రభవ  నో భవచ్ఛిదే ॥ ౭
విశ్వవిశ్వభువనైకదీపికే ! నేముషాం ముషితమోహవిప్లవే  ।
భక్తినిర్భరకవీన్ద్రనన్దితే   తుభ్యమస్తు గిరిదేవతే నమః ॥౮॥
ఉదారసారస్వతమన్త్రగర్భితం

జినప్రభాచార్యకృతం  పఠన్తి యే ।
వాగ్దేవతాయాః  స్ఫుటమేతదష్టకం

స్ఫురన్తి తేషా మధురోజ్జ్వలా  గిరః ॥౯॥
॥ ఇతి శ్రీజినప్రభసూరివిరచితం   సారస్వతమన్త్రగర్భితం

శ్రీశారదాస్తవనం  సమ్పూర్ణమ్  ॥

